JAINAB bersama penuntut UMS dan penduduk Kampung Tebobon bergotong-royong
membersihkan kawasan sekitar kampung.

Anak tercicir sekolah, belia
menganggur sasaran Jainab

HE 03.03.2006 P.

Oleh Hayati Dzulkifli
KOTA KINABALU: Ahli Dewan
Undangan Negeri bagi
Karambunai  Jainab  Ahmad
berhasrat untuk mengurangkan
jumlah anak-anak yang cicir seko-
lah dan belia menganggur di
kawasannya.

“Saya telah mengarahkan
pemimpin masyarakat seperti
JKKK di kawasan saya untuk
menyenaraikan semua belia men-
ganggur dan yang cicir sekolah di
kawasan masing-masing supaya
kita boleh membantu mereka.

“Dengan mengenalpasti mere-
ka, kita boleh syorkan mereka

mengikuti kursus kemahiran di
institusi latihan vokasional yang
ada di kawasan Karambunai
seperti Institut Latihan
Perindustrian (ILP) di Sepanggar
dan Institut Latihan Kemahiran
Mara (IKM),” katanya.

Jainab, yang juga Pembantu
Menteri Pembangunan
Perindustrian berkata demikian
dalam ucapannya di penutupan
program dua hari ‘Jalinan Kasih
2006 di dewan masyarakat
Kampung Tebobon, Menggatal,
baru-baru ini.

Empat puluh penuntut UMS
memberi tip belajar UPSR dan

SPM kepada lebih 40 penuntut
SMK Tebobon dan SK Tebobon
pada 25 dan 25 Februari di kam-
pung itu.




